
Efecto da suplementacion con === =

microminerais inxectables na
reproducién na vaca

Ademais de adaptar os protocolos habituais durante a etapa reprodutiva, 0
resultado chega cando os foliculos e os ovocitos se atopan perfectamente tras
medrar rodeados de todos os elementos que necesitan para a sta bioquimica.
Neste artigo centrdmonos na importancia da subministracion de microminerais
para mellorar a calidade ovocitaria e, polo tanto, a fertilidade posterior.

Daniel Martinez Bello
Doutor en Veterinaria, Embriovet

estado nutricional e o balance
Oenerxético inflden non sé no

individuo na etapa reproduti-
va sendn xa desde o periodo fetal,
no cal a mala alimentacion da nai
repercute negativamente nos ova-
rios do feto femia e na capacidade
posterior para reproducirse. Tras o
nacemento, un bo encostrado non sé
protexe a stua vida senén que marca
tamén un bo inicio do desenvolve-
mento posnatal posibilitando me-

llor inxesti6n, maior peso 4 desteta,
mellor crecemento e anticipacion da
chegada da puberdade. A produciéon
en primeiro parto vese favorecida
por un bo encostrado e a aptitude
reprodutiva tamén.

As tecnoloxias embrionarias, trans-
ferencia embrionaria e fecundacion in
vitro representan un nivel de esixen-
cia moi alto a nivel reprodutivo e ofre-
cen moi boa informacion para avaliar
o efecto de determinadas técnicas de
manexo, alimentacion, efecto de aditi-
vos etc. sobre a calidade ovocitaria e o
éxito reprodutivo. Observamos de ma-
neira moi directa e rapida a calidade
dos ovocitos e esta informacion é moi



» A REALIDADE E QUE EN
REPRODUCION TODO
COMEZA CO OVOCITO E

ESTAIMPORTANTE CELULA
E EXTRAORDINARIAMENTE

SENSIBLE A FACTORES

AMBIENTAIS E NUTRICIONAIS

Imaxe 1. Ovocitos de mala calidade. Aspecto
transparente con acumulacién de substancias que
indican dano citoplasmatico e acumulacién de
compostos oxidativos. Moi poucas capas celulares
periféricas (cimulos ooforos), indicativo de mala
calidade e pouca capacidade fecundante

valiosa, sen necesidade de esperar &
prefiez e, ademais, sabemos cando
se produce ou non a fecundacion do
ovocito ou ben cando morre xa fe-
cundado.

A realidade é que en reproducion
todo comeza co ovocito e esta im-
portante célula é extraordinariamen-
te sensible a factores ambientais e
nutricionais. A stia resposta a todo
tipo de estrés, nutricional, térmico,
de discomfort, dor etc. € moi simi-
lar, sufrindo procesos oxidativos con
producion de radicais libres que da-
nan a sta estrutura e funcionalida-
de, o que dificulta a sta capacidade
fecundante, asi como a posibilidade
de lograr que un embrion san chegue
a termo. Estes fenémenos son mes-
mo visibles morfoloxicamente cunha
lupa ao deteriorarse moito as células
que rodean o ovocito e 0 seu propio
citoplasma.

A formulacion das racions adap-
tadas a cada tipo de animal para
cubrir as necesidades propias da
sua actividade, crecemento ou pro-
ducién (nivel de producién) resulta
bésica 4 hora de emprender progra-
mas reprodutivos de alta esixencia,

Imaxe 2. Ovocitos de boa calidade. Citoplasmas
uniformes sen depésitos anormais. Abundantes

células de cimulos que prognostican unha alta taxa
de fecundacion

como son os programas de produ-
cion de embrions ou de transfe-
rencia embrionaria, e mesmo para
a inseminacion convencional. Con
todo, variaciéns na composiciéon dos
alimentos respecto do previsto, pro-
blemas de conservacion, presenza
de fungos, oxidacién de nutrientes
por aireaciéon e paso do tempo, po-
den facer moitas veces que dentro
do rume das vacas ou xovencas non
haxa o que pensamos ou non en
cantidade suficiente. Outras veces,
debido a interacciéns entre com-
postos, estes estan ai pero a sta ab-
sorcién no intestino non se produ-
ce ou estd moi limitada. O balance
entre enerxia e proteina e un nivel
apropiado de fibra resultan criticos
para manter un ambiente adecuado
para a creaciéon do 6vulo, a fecun-
dacién e o desenvolvemento do em-
brién. A enerxia é probablemente o
factor mais critico de todos. Cando
o balance enerxético é negativo, o
desenvolvemento dos ovocitos vese
moi afectado por un periodo longo.
Ademais, a carencia enerxética non
adoita estar soa senon que outros
nutrientes esgotan as stias reservas »

e/ou non son inxeridos en cantidade
suficiente. £ realmente dificil man-
ter un nivel de alimentaciéon que
cubra as necesidades por igual de
todas as vacas da granxa produzan
30, 40 ou 70 kg ou mais de leite por
dia. Mesmo animais con bo aspec-
to de desenvolvemento corporal e
estado de carnes poden presentar
niveis inadecuados de vitaminas e/
ou de oligoelementos. O mesmo su-
cede coas xovencas que crecen a
gran velocidade. Os microminerais,
oligoelementos e vitaminas interve-
fien en moitas reacciéons quimicas e
encimaticas no foliculo e no ovocito.
Un nivel adecuado é necesario para
que 0s procesos bioldxicos ocorran
de forma sincronica e non se dean fe-
némenos de dexeneracion prematu-
ra dos gametos (Bagath et al., 2019).
Son moitos os elementos con funciéon
cofiecida nos procesos reprodutivos,
pero destacan en importancia o se-
lenio (Se), o cobre (Cu), o cinc (Zn),
0 manganeso (Mn), o cobalto (Co), o
iodo (I), o ferro (Fe) ou o molibdeno
(Mo). O efecto do Se é especialmente
cofiecido como axente antioxidante
no foliculo e no ovocito, xunto co be-
tacaroteno e a vitamina E, dos madis
importantes da natureza. Asegurar
unha subministraciéon importante de
Se axuda moito a mellorar a calidade
ovocitaria e, polo tanto, a fertilidade
posterior.

Debemos ter en conta que non s6
os alimentos pobres en determinados
minerais son a causa de deficiencias.
Hai outras causas para que se dean ca-
rencias, como son as interacciéns entre
minerais e a non absorcién debido a
outras substancias presentes nos ali-
mentos e que actdan como secuestran-
tes. Anticiparse aos periodos de mais
demanda facendo achegas efectivas
destes microminerais aos animais dia-
na pode resultar de grande axuda para
mellorar os indices reprodutivos.

A reproducion é unha funcién impor-
tante, pero non é vital. Cando hai ca-
rencias de nutrientes, xa sexa enerxia,
aminodcidos ou minerais, seran desti-
nados prioritariamente a manter fun-
ciéns vitais desabastecendo o sistema
reprodutor. Nos ovarios, os foliculos co-
mezan o seu desenvolvemento aproxi-
madamente 3 meses antes da stia ovu-
lacién e moi activamente 50 dias antes
(Hansen et al., 2013). Durante todo ese
tempo son sensibles ao status nutricio-
nal e a outros factores estresantes que

poden diminuir a viabilidade do ovoci-
to. O ideal é que as xatas e xovencas
vexan cubertas as stias necesidades en
nutrientes, en vitaminas e en macro e
microminerais ao longo do seu des-
envolvemento, pero é especialmente
crucial no trimestre anterior ao perio-
do reprodutivo. Un mal estado de car-
nes, pouca ganancia de peso ou baixo
ritmo de crecemento, mal aspecto do
pelo e pouca intensidade na expresion
dos celos poden ser indicadores de
que algo non vai ben. Con todo, moitas
veces pode haber insuficiencias que
pasen desapercibidas & vista pero que
sexan causa de fallo reprodutivo ou de
mal rendemento.

Se observamos os resultados dos
nosos mellores clientes, atopamos al-
gunhas notas comuns en todos eles,
e particularmente un coidado moi
exquisito da racion e da calidade das
materias primas. Ademais, os animais
reciben suplementos individualizados
nos momentos clave, coa antelacion
suficiente. Neste sentido os micro-
minerais inxectables supofien unha
vantaxe pola facilidade de aplicacion
e dosificacion mais exacta ao peso e
situacién do animal. A hora de suple-
mentar, o erro mais frecuente é facelo
demasiado tarde, demasiado preto da
cubricion ou da extracciéon dos ovoci-
tos/embrions. Cando o dano no ovoci-
to xa se produciu, non podemos recu-
peralo. S6 podemos traballar sobre a
seguinte xeracion de ovocitos (seguin-
tes ondas de crecemento folicular)
que comece o seu desenvolvemento
rodeado de todo o que necesita para
a stia maxima calidade e protectores
da oxidacion para cando se presente
o factor estresante (R. Molina, 2017).

Adaptar os protocolos hormonais, as
doses e 0os momentos de aplicacion etc.
durante os protocolos reprodutivos e
de embriéns é moi importante, pero o
resultado chega cando os foliculos e os
ovocitos se atopan perfectamente tras
crecer rodeados de todos os elementos
que necesitan para a stia bioquimica.

Recentemente puidemos recompi-
lar algiins datos de campo ao poder
comparar un grupo de doantes dun
mesmo lote con condiciéns idénticas,
en dias posparto etc. e realizada a fe-
cundacion in vitro co mesmo lote de
seme do mesmo semental, elimina-
do a maioria de fontes de variacion.
Ainda que o numero de observa-
ciéns é pequeno para chegar a unha
conclusion con valor cientifico, os »

» O ESTADO NUTRICIONAL
E O BALANCE ENERXETICO
INFLUEN NON SO NO
INDIVIDUO NA ETAPA
REPRODUTIVA SENON XA
DESDE O PERIODO FETAL

12/04/2022 03/05/2022 23/05/2022

Vaca Touro | Antes do suplemento 14 dias postsuplemento | 35 dias postsuplemento
Vaca1 | Tourol 4 16 19
Vaca 2 Touro 1 19 22 24
Vaca3 | Tourol 6 10 11
Vaca4 | Touro 16 21 21

Media 11,3 17,3 18,8
Vaca5 | Touro1 15 13
Vaca6 | Tourol 35 29
Vaca7 | Tourol 8 18
Vaca8 | Tourol 7 8

Media 11,3 16,3 17,0

'Gréfica 1. Ovocitos aspirados por doante en cada sesion

12/04/2022 03/05/2022 23/05/2022
Vaca Touro Antes do suplemento | 14 dias postsuplemento | 35 dias postsuplemento
Vaca 1 Touro 1 3 16 16
Vaca2 | Touro1 15 21 20
Vaca3 | Touro1 3 10 20
Vaca 4 Touro 1 16 18 18
Media 9.3 16,3 16,0
% viables 82,2% 94,2 % 85,3 %
Vaca5 | Touro1 14 10
Vacaé | Touro1 33 25
Vaca7 | Touro1 7 17
Vaca 8 Touro 1 6 5
Media 14,2 13,8
% viables 92,3% 83,8%
% viables total 82,2% 94,0 % 85,2%

Gréfica 2. Porcentaxe de ovcitos viables por doante; media

» O EFECTODO SEE
ESPECIALMENTE CONECIDO
COMO AXENTE ANTIOXIDANTE
NO FOLICULO E O OVOCITO,
XUNTO CO BETACAROTENO

E AVITAMINA E, DOS MAIS
IMPORTANTES DA NATUREZA

resultados indican que o tratamento
inxectable a base de Se, Zn, Cue Mn
mellorou sensiblemente a calidade dos
ovocitos e a sta capacidade fecundan-
te. Na proba participaron 8 doantes de
raza wagyu paridas de mais de 3 meses
lactando. Nunha primeira sesién antes
do tratamento as primeiras 4 en alcan-
zar 0s 3 meses posparto sometéronse
a unha sesion de OPU-FIV (aspiracion
de ovocitos) sen ningunha suplemen-
tacion previa. Unha semana despois as
8 doantes dispofiibles recibiron unha
dose do produto Multimin e unha su-
plementacion de vitaminas AD3E. Cada
21 dias practicironse as OPU-FIV ao
lote de 8 doantes ao incorporarse as
paridas mdis tardiamente, é dicir, na 2.*
sesion o 2.° grupo de vacas atopabase
igual que as primeiras 4 na sta primei-
ra sesion, pero esta vez xa tratadas co
suplemento mineral.

Observamos unha tendencia a mello-
rar a cantidade de ovocitos aspirados
de cada doante a medida que pasa o
tempo desde a suplementacion. »

A proporcién de ovocitos viables
respecto ao total de aspirados vese
afectada positivamente ds dudas se-
manas do tratamento. A proporcion
de ovocitos de grao 1 e 2 foi superior
no 3.° dia de aspiracion.

12/04/2022 03/05/2022 23/05/2022
Vaca Touro Antes do suplemento | 14 dias postsuplemento | 35 dias postsuplemento
Vaca 1 Touro 1 1(33%) 10(66 %) 14.(88 %)
Vaca2 | Touro1 9(60 %) 13(62 %) 18(90 %)
Vaca 3 Touro 1 2(66 %) 6(60 %) 9(90 %)
Vacad | Tourol 8(50 %) 14.(68 %) 16(89 %)
% F! 54,10 % 66,20 % 89,10 %
Vaca 5 Touro 1 9 (64 %) 7(70 %)
Vaca6 | Touro1 24(73 %) 16(70 %)
Vaca7 Touro 1 6 (85%) 11(65 %)
Vaca8 | Touro1 2(33%) 3(60 %)
% F! 68,33 % 64,91 %
% F! global 54,10 % 67,74 % 80,17 %
Gréfica 3. Ovocitos fecundados por doante; media e porcentaxe

A porcentaxe de ovocitos que logra
fecundarse e iniciar a divisién embrio-
naria con éxito aumenta gradualmente
de forma considerable, desde o 54 %
(%F!) a mdis do 80 % nun mes pos-
tratamento. Este achado concorda co
publicado por outros autores no Brasil
(Milton et al., 2021).

0 efecto observado na mellora da
calidade ovocitaria presumese ex-
trapolable & reproducién convencio-
nal onde a vaca é inseminada. Con
respecto das receptoras de embrion
esta mellora de calidade ovocitaria
non parece ter efecto na taxa de
prenez postransferencia nin na taxa
de aceptacion sobre sincronizadas,
segundo os datos recompilados ata
este momento. Con todo, por ex-
periencias previas do noso equipo
con suplementacién oral con bolos

14 dias post-suplemento 35dias post-suplemento

Promedio ovocitos fecundados

intraruminais con Se en receptoras
de embrions demostraron vantaxe
na supervivencia fetal e na satde
das crias recentemente nadas cando
as receptoras son vacas holstein en
producién. O mesmo atoparon nos
Estados Unidos nun estudo de 2021
publicado por Sala et al.

A nosa percepcion é que a suple-
mentacion con selenio, entre outros
microminerais, axuda a mellorar a
saude da xestacion, polo que recomen-
damos o seu uso durante este periodo,
especialmente no dltimo trimestre. |

» ANTICIPARSE AOS PERIODOS
DE MAIS DEMANDA FACENDO
ACHEGAS EFECTIVAS DESTES
MICROMINERAIS A ANIMAIS
DIANA PODE RESULTAR

DE GRANDE AXUDA PARA
MELLORAR OS INDICES
REPRODUTIVOS

Una unica inyeccion de oligoelementos asegura...

...TU ESFUERZO

Preparate para los momentos criticos, porque el incremento en las necesidades de oligoelementos
puede dar al traste con tu esfuerzo.

por MULTIMIN™

Indicaciones de uso: Ingesta de oligoelementos de selenio, cobre, manganeso y zinc para corregir deficiencias clinicas o subclinicas concomitantes que puedan surgir durante las etapas criticas del ciclo de

LA GAMA BOVALTO® RESPI
Inspira seguridad

“La gama Bovalto® Respi te ofrece una
flexibilidad en la vacunacion que se adapta
a todas las condiciones de tu explotacion”




Proteccion eficaz frente al SRB
durante las fases de desarrollo
y produccion en vacuno lechero.

Nuestra gama de vacunas es la herramienta mas versatil disponible
a la hora de prevenir el SRB. El hecho de que las vacunas de la gama
Bovalto® Respi contengan las mismas cepas, permite establecer
protocolos preventivos que se adaptan a todo tipo de explotaciones
bovinas independientemente de la edad o la aptitud de los animale:

~\ Boehringer
I| |I Ingelheim

I Medicamento sujeto a prescnpoidn veternar
En caso de duda oonsu.te a su vetennano




